
ᐁᐅᔑᓯᒋᑲᑌᑭᓐ ᒋᐱᓴᓀᑕᐧᑲᑭᓐ ᑲᔦ ᐧᐁᐧᐁᓂ ᒋᔑᓭᑭᓐ 
ᑭᑭᓄᐊᒪᑎᐧᐃᑲᒥᑯᓐ: ᐅᓂᑭᐃᑯᒪᒃ ᐅᐧᐃᓐᑕᒪᑯᐧᐃᓂᐧᐊ ᐧᐁᐧᐁᓂ 
ᒋᔑᓭᑭᓐ ᑭᑭᓄᐊᒪᑎᐧᐃᑲᒥᑯᓐ ᐅᓇᑯᓂᑫᐧᐃᓐ (Bill 13)
ᑭᑭᑫᓐᑕᒥᓐ ᑲᐱᓴᓂᓭᒃ, ᒋᑕᑯᓂᐧᑕ ᑲᑭᓇ ᑲᔦ ᐧᐁᐧᐁᓂ ᒋᔑᓭᒃ 
ᑭᑭᓄᐊᒪᑎᐧᐃᑲᒥᑯᒃ ᐁᐊᓐᑕᐧᐁᑕᐧᑲᒃ ᐅᓄ ᒋᑭᑭᒪᑲᑭᓐ ᑭᑭᓄᐊᒪᐧᐊᑲᓐ ᑫᑭᐅᓐᒋ 
ᑫᑭᐅᓐᒋᐱᒋᓂᑭᑫᑕᓱᒡ ᑲᔦ ᒋᒥᓄᒡ. 

ᒥᑕᔥ ᐅᑭᒪᐧᐃᓐ ᑲᑭᐅᓐᒋ ᐅᔑᓯᑐᒡ ᐅᔥᑭ ᐅᓇᑯᓂᑲᓂ 13, ᐧᐁᐧᐁᓂ 
ᒋᔑᓭᑭᓐ ᑭᑭᓄᐊᒪᑎᐧᐃᑲᒥᑯᓐ ᐅᓇᑯᓂᑫᐧᐃᓐ, ᐊᔕ ᐊᐸᓀ ᑭᔕᐳᓂᑲᑌ 
ᐅᓇᑯᓂᑫᐧᐃᓂᒃ ᒋᑕᐧᑲᑌᒃ. 

ᐧᐁᑯᓀᓐ ᐃᐃᐧᐁ ᐅᓇᑯᓂᑫᐧᐃᓐ 13?

ᐅᓇᑯᓂᑫᐧᐃᓐ 13 ᑲᑭᐅᓇᑌᒃ ᐊᓐᑕᐧᐁᑕᑯᓯᐧᐊᒃ ᑭᑭᓄᐊᒪᑫᐧᐃ ᐊᐱᑕᒪᑫᒃ 
ᒋᓇᑲᓇᒧᐧᐊᒡ ᑲᔦ ᒋᑭᐱᑎᓇᒧᐧᐊᒡ ᐧᐁᐧᐁᓂ ᑲᐃᔑᒋᑫᓯᐧᑲ ᑭᑭᓄᐊᒪᐧᐊᑲᓇᒃ 
ᑭ ᑭᑭᓄᐊᒪᑎᐧᐃᑲᒥᑯᓇᓂᒃ. ᐅᓄ ᑎᓄᐧᐃ ᐧᐁᐧᐁᓂ ᑲᐃᔑᓯᒋᑫᓯᐧᑲ 
ᑕᐸᓴᒧᑭᐧᐃᓐ, ᒪᒉᓐᒋᑫᐧᐃᓐ ᑲᔦ ᒥᑯᔥᑲᒋᐃᐧᐁᐧᐃᓐ. ᐅᐅᐧᐁ ᐅᔥᑭ ᐅᓇᑯᓂᑲᓐ 
ᐸᔭᑌᐧᐃᓐᒋᑫᒪᑲᓐ ᐅᓄ ᑎᓄᐧᐃ ᐃᔑᒋᑫᐧᐃᓇᓐ ᑲᐧᐃᓐ ᑕᐸᑭᑎᓯᓇᑌᓯᐧᐊᓐ 
ᒋᐃᔑᒋᑲᓂᐧᐊᒃ ᓂᑭᑭᓄᐊᒪᑎᐧᐃᑲᒥᑯᓇᓐ. ᑕᐅᓐᒋ ᐧᐃᒋᐃᐧᐁᒪᑲᓐ 
ᒋᒪᓇᑌᓂᒥᑎᐧᐊᒡ ᑲᔦ ᒋᓂᓯᑕᐧᐁᓂᒥᑎᐧᐊᒡ ᑲᑭᓇ ᑭᑭᓄᐊᒪᐧᐊᑲᓇᒃ ᐊᓂᓂᑯ 
ᐁᐅᓐᑕᑲᓀᓯᐧᐊᒡ, ᐊᐧᐁᓀᓂᐧᐃᐧᐊᒡ, ᐊᓀᓇᑎᓯᐧᐊᒡ, ᒪᑭᐱᒪᑎᓯᐧᐊᒡ ᑫᒪ 
ᑯᑕᑭᔭᓐ ᐸᑲᓐ ᑲᐃᔑᐸᐸᑲᓂᓯᐧᐊᒡ.

ᐊᓂᓐ ᐅᔥᑭ ᐅᓇᑯᓂᑲᓐ 13 ᑫᐃᔑᐧᐃᒋᐃᐧᐁᒪᑲᒃ 
ᑭᑭᓄᐊᒪᑎᐧᐃᑲᒥᑯᓐ ᑲᔦ ᑲᐊᐱᑕᒪᑫᐧᐊᒡ ᒋᓇᑲᓇᒧᐧᐊᒡ ᑲᔦ 
ᒋᑭᐱᑎᓇᒧᐧᐊᒡ ᐧᐁᐧᐁᓂ ᑲᐃᔑᒋᑫᓯᐧᑲ ᑕᑯ ᑕᐸᓴᒧᑭᐧᐃᓐ?

ᒥᐃᒪ ᑫᐅᓐᒋᒪᑕᓄᑭᒪᑲᒃ ᐊᔕ ᑲᑭᐅᓐᒋᐊᓄᑲᑕᒧᐧᐊᒡ ᑲᐊᐱᑕᒪᑫᐧᐊᒡ ᑲᔦ 
ᑭᑭᓄᐊᒪᑎᐧᐃᑲᒥᑯᓐ. ᐅᓇᑯᓂᑲᓐ 13 ᐅᓐᒋᐊᓐᑕᐧᐁᑕᑯᓯᐧᐊᒃ ᐅᑕᐱᑕᒪᑫᒃ ᒋ:

 l ᐅᔑᓯᑐᐧᐊᒡ ᐅᓇᑯᓂᑫᐧᐃᓇᓐ ᒋᐧᑲᔭᑯᓂᐧᑕ, ᒋᓇᑲᓂᑲᑌᒃ ᑕᐸᓴᒧᑭᐧᐃᓐ ᑲᔦ 
ᑭᐱᑎᓂᑫᐧᐃᓐ, ᑲᔦ ᑕᐱᑕ ᒋᔑ ᑲᓇᐧᐊᐸᒥᐧᐁᒪᑲᒃ ᑭᑭᓄᐊᒪᑫᐧᐃᓐ.
 l ᒪᔥᑲᐧᐊᑌᒃ ᐅᑐᓇᑯᓂᑯᐧᐃᓂᐧᐊ ᑭᑭᓄᐊᒪᐧᐊᑲᓇᒃ ᑲᑕᐸᓴᒧᑲᓇᐧᐊᒡ 
ᑯᑕᑭᔭᓐ ᑭᑭᓄᐊᒪᐧᐊᑲᓇᐃ. ᑕᐃᓇᑯᓇᐧᐊᒃ ᒋᑭᐧᐁᓂᔕᐅᓐᐧᑕ ᑲᔦ ᒪᑭᐧᔕ 
ᒋᓴᑭᑕᑯᓂᐧᑕ ᑭᔥᐱᓐ:
 m ᐧᐊᐊ ᑭᑭᓄᐊᒪᐧᐊᑲᓐ ᐊᔕ ᒥᓇᐧᐊ ᐁᑭ ᑭᐧᐁᓂᔕᐃᑲᓂᐧᐃᒡ 
ᐁᑕᐸᓴᒧᑲᓂᐧᐁᒡ ᑲᔦ ᐅᑐᑕᒧᐧᐃᓂᒃ ᑭᑭᓄᐊᒪᑎᐧᐃᑲᒥᑯᒃ ᐁᒪᓇᑕᓂᓂᒃ 
ᑫᐅᓐᒋ ᓇᓂᓴᓂᓯᐧᐊᒡ ᐊᐧᐃᔭᒃ, ᑫᒪ
 m ᐅᑕᐸᓴᒧᑲᓂᐧᐁᐧᐃᓐ ᐁᐅᒋᒪᑲᓂᒃ ᒪᒉᓂᒥᑎᐧᐃᓂᒃ, ᑭᒋᓀᓐᑎᓱᐧᐃᓂᒃ, ᑫᒪ 
ᓂᔥᑫᓂᒥᑎᐧᐃᓂᒃ.

ᑭᑭᓄᐊᒪᑫᐧᐃ ᐅᓇᑯᓂᑫᐧᐃᓐ ᐊᔕ ᑭᐅᓐᒋᐊᓐᑕᐧᐁᑕᐧᑲᓐ ᒋᐧᐃᑐᑲᐧᐃᐧᑕ 
ᑲᑭᐧᐁᓂᔕᐅᓐᐧᑕ ᑫᒪ ᑲᓴᑭᑕᑯᓂᐧᑕ ᑭᑭᓄᐊᒪᐧᐊᑲᓇᒃ: 
 m ᑭᔥᐱᓐ ᑭᑭᓄᐊᒪᐧᐊᑲᓇᒃ ᐁᑭ ᑭᐧᐁᓂᔕᐅᓐᐧᑕ ᑫᒪ ᑭᐧᓀᔥ 
ᐁᑭᐧᐁᓂᔕᐅᓐᐧᑕ (ᐊᐧᐊᔑᒣ ᓇᓄᑯᓐ) ᑕᒥᓇᐧᐊᒃ ᑭᑭᓄᐊᒪᑫᐧᐃᓐ /
ᑲᑭᑭᓄᐊᒪᑫᐧᐃᓯᓄᐧᐊᒃ ᐧᐃᒋᐃᐧᐁᐧᐃᓐ ᐃᐃᒪ suspension/
expulsion program

 l

. ᑭᑭᓄᐊᒪᐧᐊᑲᓇᒃ ᑲᑭᐧᐁᓂᔕᐅᓐᐧᑕ ᐊᑯᓇᒃ 
ᓇᓄᑯᓐ ᑕᒥᓇᐧᐊᒃ ᑫᑭᐧᐁᐧᐃᑐᐧᐊᒡ ᐅᑭᑭᓄᐊᒪᑯᐧᐃᓂᐧᐊ.

ᑕᓱᐱᐳᓐ ᑕᑭᑭᓄᐊᒪᐧᐊᐧᐊᒃ ᑲᔦ ᑕᐧᐊᐧᐃᓐᑕᒪᐧᐊᐧᐊᒃ ᑭᑭᓄᐊᒪᑫᒃ ᑲᔦ 
ᑯᑕᑭᔭᒃ ᑭᑭᓄᐊᒪᑫ ᐊᓄᑭᐊᑲᓇᒃ ᑫᑐᑕᒧᐧᐊᒡ ᑕᐸᓴᒧᑭᐧᐃ ᓇᑲᓂᑫᐧᐃᓐ ᑲᔦ 
ᐧᐁᐧᐁᓂ ᒋᔑᓭᓂᒃ ᑭᑭᓄᐊᒪᑎᐧᐃᑲᒥᑯᒃ. 
 l ᑕᑯ ᒋᐅᓇᑐᐧᐊᒡ ᐧᐁᐧᐁᓂ ᒋᔑᓭᓂᒃ ᑭᑭᓄᐊᒪᑎᐧᐃᓂᒃ ᑲᔦ ᑕᐸᓴᒧᑭᐧᐃᓐ 
ᒋᓇᑲᓇᒧᐧᐊᒡ ᓂᑲᓐ ᐯᔑᑯᐱᐳᓐ ᐅᑐᓇᒋᑫᐧᐃᓂᐧᐊᒃ ᑲᔦ ᒋᐧᐃᓐᑕᒧᐧᐊᒡ 
ᑲᑭᔑᐅᓇᒋᑫᐧᐊᒡ ᐊᐧᐁᓀᓇᒃ ᐃᑯ.

ᑕᓐᒋᐸᑲᓂᓭᓂ ᓇ ᑭᑭᓄᐊᒪᑫᐧᐃᑭᒪ ᐅᑎᓇᓄᑭᐧᐃᓐ ᑲᑭᐅᓇᑌᒃ 
ᐅᓇᑯᓂᑫᐧᐃᓐ 13?

 l ᐅᓇᑯᓂᑲᓐ ᐅᒥᓂᑯᓇᐧᐊ ᑭᑭᓄᐊᒪᑫᐧᐃᑭᒪᒃ ᒪᔭ ᐅᔥᑭ ᐃᓇᓄᑭᐧᐃᓇᓐ. ᓄᑯᒻ 
ᐃᓇᑯᓇᑲᓂᐧᐃ ᒋ:
 m ᓇᓇᑕᐧᐃᑭᑫᑕᒧᐧᐊᒡ ᐃᔑᓭᐧᐃᓐ ᑲᑭᑎᐸᒋᒧᒡ ᐊᓄᑭᐊᑲᓐ ᑭᑭᓄᐊᒪᐧᐊᑲᓐ 
ᑫᑭᐅᓐᒋ ᑭᐧᐁᓂᔕᐃᑲᓂᐧᐃᒡ ᑫᒪ ᒋᓴᑭᑕᑯᓂᒡ, ᑕᑯ ᑲᑭᑕᐸᓴᒧᑲᓂᐧᐃᒡ.
 m ᐧᐃᓐᑕᒪᐧᐊᒡ ᑭᑭᓄᐊᒪᐧᐊᑲᓐ ᐅᓂᑭᐃᑯᓐ ᑫᒪ ᑲᑲᓇᐧᐁᓂᒥᑯᒡ 
ᑲᑭᒪᔑᑐᑕᐧᐊᒡ ᑯᑕᑭᔭᓐ ᑭᑭᓄᐊᒪᐧᐊᑲᓇᓐ, ᐊᐱ ᑭᑭᓄᐊᒪᐧᐊᑲᓐ 
ᐅᑎᔑᒋᑫᐧᐃᓂᒃ ᒋᐅᒋᑭᐧᐁᓂᔕᐃᑲᓂᐧᐃᒡ ᑫᒪ ᒋᓴᑭᑕᑯᓇᑲᓂᐧᐃᒡ. 
ᑲᔦ ᒋᓇᑐᒪᒡ ᐅᓂᑭᐃᑯᒪᓐ ᒋᑕᔑᓐᑕᒧᐧᐊᒡ ᐊᓂᓐ ᑫᑭᔑᐧᐃᑐᑲᐧᐃᒥᒡ 
ᐅᓂᒐᓂᓯᐧᐊᓐ.
 m ᓇᑐᒪᒃ ᑭᑭᓄᐊᒪᐧᐊᑲᓐ ᐅᓂᑭᐃᑯᓐ ᑫᒪ ᑲᑲᓇᐧᐁᓂᒥᑯᒡ 
ᑲᑭᒪᔑᑐᑕᐧᐊᑲᓂᐧᐃᒡ ᒋᑕᔑᓐᑕᒪᑎᐧᐊᒡ ᐊᓂᓐ ᑫᑭᐃᔑ 
ᐧᐃᑐᑲᐧᐊᑲᓂᐧᐃᓂᒡ ᐅᓂᒐᓂᓯᐧᐊ. ᑭᑭᓄᐊᒪᑫᐧᐃᑭᒪᒃ ᐊᔕ ᑭᐃᓇᑯᓇᐧᐊᒃ 
ᒋᐧᐃᓐᑕᒪᐧᐊᐧᐊᒡ ᐅᓂᑭᐃᑯᒪᒃ.
 m ᐱᒥᓇᑭᔥᑲᐧᐊᐧᐊᒡ ᑲᑭᑭᓄᐊᒪᑫᐧᐊᒡ, ᑲᔦ ᐃᔑᓇᐃᓭᒃ, ᑯᑕᑭᔭᒃ 
ᐊᓄᑭᐊᑲᓇᒃ, ᑲᑭᑎᐸᒋᒧᐧᐊᒡ ᑫᑯᓐ ᐁᑭᐃᔑᐧᐁᐸᓂᒃ ᐃᐃᒪ ᐊᐸᓀ 
ᑭᑭᓄᐊᒪᐧᐊᑲᓐ ᑫᐅᓐᒋ ᑭᐧᐁᓂᔕᐃᑲᓂᐧᐃᒡ ᑫᒪ ᒋᓴᑭᑕᑯᓇᑲᓂᐧᐃᒡ. 
ᑭᑭᓄᐊᒪᑫᐧᐃᑭᒪᒃ ᐊᓐᑕᐧᐁᓂᒪᐧᐊᒃ ᒋᐧᐊᐧᐃᓐᑕᒪᐧᐊᐧᐊᒡ ᐊᓂᓐ ᑲᑭᐃᔑ 
ᑭᔕᓄᑲᑌᒃ ᑎᐸᒋᒧᐧᐃᓐ ᑲᑭᓇᓇᑕᐧᐃᑭᑫᓐᒋᑲᑌᒃ. 

ᐊᓂᓐ ᐅᓇᑯᓂᑲᓐ 13 ᐁᔑᐧᐃᑐᑲᑯᐧᐊᒡ ᐅᑕᐱᑕᒪᑫᒃ ᑲᔦ 
ᑭᑭᓄᐊᒪᐊᒪᑎᐧᐃᑲᒥᑯᓐ ᒋᐅᒋ ᐱᒥᐧᐃᑕᓄᑭᒪᐧᐊᒡ ᐅᓂᑭᐃᑯᒪᒃ, 
ᑭᑭᓄᐊᒪᐧᐊᑲᓇᒃ ᑲᔦ ᑯᑕᑭᔭᒃ ᐊᓄᑭᐊᑲᓇᒃ ᑲᔦ ᑯᑕᑭᔭᒃ 
ᑲᐅᒋᐸᐸᒥᓯᐧᐊᒡ?

ᐅᐅᐧᐁ ᐅᓇᑯᓂᑲᓐ ᐅᑲᐧᐃᑐᑲᑯᓇᐧᐊ ᐅᓂᑭᐃᑯᒪᒃ ᐊᐧᐊᔑᒣ ᒋᑭ ᑭᑫᓐᑕᒧᐧᐊᒡ 
ᑲᑕᐧᑲᑭᓐ ᐅᐧᐃᒋᐃᑯᐧᐃᓂᐧᐊ ᐅᓂᒐᓂᓯᐧᐊ ᐃᐃᒪ ᑭᑭᓄᐊᒪᑎᐧᐃᑲᒥᑯᒃ ᑲᔦ 
ᑲᐊᓄᑲᑌᑭᓐ ᑫᑯᓇᓐ ᓇᐧᐊᒡ ᐧᐁᐧᐁᓂ ᑫᑭᐅᓐᒋᐱᓴᓂᓭᐧᐊᒡ ᑲᑭᑭᓄᐊᒪᐧᐃᓐᐧᑕ.

ᑲᐊᐱᑕᒪᑫᐧᐊᒡ ᐊᓐᑕᐧᐁᑕᑯᓯᐧᐊᒃ:

 l ᒋᐅᓇᑐᐧᐊᒡ ᐊᓂᓐ ᐁᓂᔑᐱᒪᓄᑲᑌᓂᒃ ᐅᓂᑭᐃᑯᒪᒃ ᒋᐱᒥᑭᑫᓐᑕᒧᐧᐊᒡ 
ᑭᔥᐱᓐ ᒥᑯᔥᑲᑌᓐᑕᒧᐧᐊᒡ ᑲᐃᔑᓭᓂᒃ ᐅᓂᒐᓂᓯᐧᐊᓐ ᑲᐃᔑᐱᒥᐧᐃᒋᐃᒥᒡ. 
 l ᒋᐅᓇᑐᐧᐊᒡ ᐱᒥᓂᔕᐃᑫᐧᐃᓐ ᑫᐧᐃᒋᐃᑯᐧᐊᒡ ᑭᑭᓄᐊᒪᐧᐊᑲᓇᒃ, ᐅᓂᑭᐃᑯᒪᒃ 
ᑲᔦ ᑯᑕᑭᔭᒃ ᒋᓭᑭᓯᓯᐧᑲ ᐧᐃᑎᐸᒋᒧᐧᐊᒡ ᑲᐧᐊᐸᓐᑫᐧᐊᒡ ᑲᑕᐸᓴᒧᑭᓇᓂᐧᐊᓂᒃ.

 l ᒋᐊᓄᑲᑕᒧᐧᐊᒡ ᑭᑭᓄᐊᒪᑫᐧᐃ ᑲᐧᑫᒋᒥᐧᐁᐧᐃᓇᓐ ᒋᓇᐧᑫᑕᒧᐧᐊᒡ ᐊᓄᑭᐊᑲᓇᒃ, 
ᑭᑭᓄᐊᒪᐧᐊᑲᓇᒃ ᑲᔦ ᐅᓂᑭᐃᑯᓇᒃ ᑲᓇᑫ ᑕᓱᓂᔓᐱᐳᓐ.
 l ᒋᒥᓇᐧᐊᒡ ᐅᓂᑭᐃᑯᒪᒃ ᑫᔭᐱ ᐊᐧᐊᔑᒣ ᒋᐱᒥ ᐧᐊᐧᐃᓐᑕᒪᐧᐃᓐᐧᑕ ᐊᓂᓐ 
ᑭᑭᓄᐊᒪᐧᐊᑲᓇᒃ ᑫᐃᔑᐊᔭᓐᐧᑲᒥᒋᑫᐧᐊᒡ ᑲᔦ ᑭᑭᓄᐊᒪᑎᐧᐃᑲᒥᑯᒃ 
ᑲᐊᐃᔑᓭᒃ.

ᐊᓂᓐ ᐅᓇᑯᓂᑲᓐ 13 ᐁᔑᐧᐃᑐᑲᑯᐧᐊᒡ ᑭᑭᓄᐊᒪᐧᐊᑲᓇᒃ?

ᐅᓇᑯᓂᑲᓐ 13 ᐃᓇᑌ:

 l ᑭᑭᓄᐊᒪᑎᐧᐃᑲᒥᑯᓐ ᒋᐅᒋ ᐊᓱᔥᑲᒪᐧᐃᓐᐧᑕ ᑭᑭᓄᐊᒪᐧᐊᑲᓇᒃ ᑲᒪᓀᒋᑫᐧᐊᒡ 
ᑲᔦ ᑲᑭᒪᓀᓂᒪᑲᓂᐧᐃᐧᐊᒡ. 
 l ᑭᑭᓄᐊᒪᑎᐧᐃᑲᒥᑯᓐ ᒋᐅᒋ ᐸᑭᑎᓂᑲᑌᑭᓐ ᐧᐃᑐᑲᑫᐧᐃᓇᓐ, ᓇᑲᓂᑫᐧᐃᓇᓐ 
ᑫᒪ ᑯᑕᑭᔭᓐ ᑫᐧᐃᒋᐃᑯᐧᐊᒡ ᑲᑭᓀᓂᒥᐧᑕ ᑕᑯ ᑲᔦ ᑲᑕᐸᓴᒧᑲᓂᐧᐁᐧᐊᒡ ᑲᔦ 
ᑲᑭᐧᐊᐸᓐᑫᐧᐊᒡ ᐁᒪᔑᑐᑕᑲᓂᐧᐊᓂᒃ.
 l ᑭᑭᓄᐊᒪᑎᐧᐃᑲᒥᑯᓐ ᒋᓇᓇᑐᓇᒧᐧᐊᒡ ᐊᓂᓐ ᑫᑭᔑᐧᐃᒋᐊᐧᐊᒡ 
ᑭᑭᓄᐊᒪᐧᐊᑲᓇᒃ ᑫᐃᔑ ᐊᔭᐧᑲᒥᐧᐊᒡ ᑎᐸᒋᒧᐧᐊᒡ ᑕᐸᓴᒧᑭᐧᐃᓂ 
ᑲᐃᔑᒋᑲᓂᐧᐊᓂᒃ.
 l ᐅᑕᐱᑕᒪᑫᒃ ᑲᔦ ᑭᑭᓄᐊᒪᑎᐧᐃᑲᒥᑯᓐ ᒋᐸᑭᑎᓇᐧᐊᒡ ᑭᑭᓄᐊᒪᐧᐊᑲᓇᒃ 
ᒋᐅᐧᑭᓄᐧᐊᒡ ᑲᑕᔑ ᑭᑭᓄᐊᒪᑯᓯᐧᐊᒡ ᒋᐅᒋ ᑭᑫᓐᑕᑯᑐᐧᐊᒡ ᑲᔦ ᑫᑭᐅᓐᒋ 
ᓂᓯᑕᐧᐁᑕᒧᐧᐊᒡ ᑲᑭᓇ ᑭᑭᓄᐊᒪᐧᐊᑲᓇᒃ ᑲᑕᔑᓐᑌᑭᓐ ᑫᑯᓇᓐ ᑕᐱᔥᑯ:
 m ᒥᓄᐧᐃᒋᐧᐃᑎᐧᐃᓐ;
 m ᐊᐧᐃᔭᒃ ᑲᒪᑭᓯᐧᐊᒡ;
 m ᑎᐱᑲᓇᐧᐊᐸᒥᑎᐧᐃᓐ ᑲᐃᔑᓇᑯᓯᓇᓂᐧᐊᒃ;
 m ᑎᐱᓇᐧᐁ ᐅᐱᒪᑎᓯᐧᐃᓐ ᑲᐃᔑᑲᓇᐧᐊᐸᒥᑎᓱᒡ ᑲᔦ ᐅᑎᔑᓇᑯᓯᐧᐃᓂᒃ 
ᑲᐃᔑᑲᓇᐧᐊᐸᒥᑎᓱᒡ. ᐅᑯ ᑕᑯᓯ ᑲᐅᐧᑭᓄᐧᐊᒡ ᑕᑭᑕᐧᑭᐧᐊᒃ ᐃᐧᑫᐧᐊᒃ 
ᑲᐧᐃᒋᐧᐃᑎᐧᐊᒡ. ᐃᓂᓂᐧᐊᒃ ᑲᐧᐃᒋᐧᐃᑎᐧᐊᒡ - ᑕᑯ ᐃᓂᓂ ᑲᔦ ᐃᐧᑫ 
ᑲᐧᐃᒋᐧᐃᑎᐧᐊᒡ ᐧᐃᒋᑲᐸᐧᐃᑕᑎᐧᐃᓇᓐ (GSAs).

ᐅᑕᐱᑕᒪᑫᒃ ᑲᔦ ᑭᑭᓄᐊᒪᑫᐧᐃᑭᒪᒃ ᑲᐧᐃᓐ ᐧᐃᓇᐧᐊ ᐅᑲᑭ ᑭᐱᑎᓇᐧᐊᓯᓐ 
ᑭᑭᓄᐊᒪᐧᐊᑲᓇᒃ ᐧᐃᐊᐸᒋᑐᐧᐊᒡ GSA ᑫᒪ ᑯᑕᒃ ᐸᑲᓐ ᑫᐃᔑᓂᑲᓂᑎᓱᐧᐊᒡ 
ᑭᑭᓄᐊᒪᐧᐊᑲᓇᒃ ᐅᐅᒪ ᐅᐧᑭᓄᐧᐃᓂᒃ.

ᑭᑭᓄᐊᒪᐧᐊᑲᓇᒃ ᑕᑭᐅᓇᓯᑎᓱᐧᐊᒃ ᐸᑲᓐ ᐅᐧᑭᓄᐧᐃᓇᓐ ᑲᐃᔑᓄᑌᓭᐧᐊᒡ ᑲᐃᔑ 
ᑭᑭᓄᐊᒪᐧᐃᓐᐧᑕ.

 l ᑲᐃᔑᓂᑲᓂᑎᓱᐧᐊᒡ ᑭᑭᓄᐊᒪᐧᐊᑲᓇᒃ ᑲᒪᒪᐧᐃ ᐅᐧᑭᓄᐧᐊᒡ 
ᐃᔑᐊᓐᑕᐧᐁᑕᑯᓯᐧᐊᒃ ᒋᐅᒋ ᒥᓄᔥᑲᒪᑲᓂᒃ ᑲᐃᔑ ᑭᑭᓄᐊᒪᑯᓯᐧᐊᒡ 
ᒥᓄᐧᐃᒋᐧᐃᑎᐧᐃᓂᒃ ᑲᔦ ᒋᐱᓴᓀᑕᒧᐧᐊᒡ ᑲᑭᓇ ᑭᑭᓄᐊᒪᐧᐊᑲᓇᒃ. 

ᐊᓂᓐ ᐅᓇᑯᓂᑲᓐ 13 ᑫᐃᔑᓭᐃᑯᐧᐊᒡ ᐱᒥᐧᐃᒋᑫᐧᐃᓇᓐ 
ᑲᐊᐸᒋᑐᐧᐊᒡ ᐸᑫᑲᒥᑯᓐ ᐃᐃᒪ ᑭᑭᓄᐊᒪᑎᐧᐃᑲᒥᑯᓐ?

ᐅᓇᑯᓂᑲᓐ 13 ᐃᓇᑯᓂᑲᑌ ᐯᐸᑲᓐ ᑯᑕᑭᔭᒃ ᑲᐱᒥᐧᐃᓂᑎᓱᐧᐊᒡ, ᑕᐱᔥᑯ 
ᐅᑕᒥᓄᐧᐃᓇᓐ ᑲᐸᒥᓇᒧᐧᐊᒡ ᑲᔦ ᑕᔑᑫᐧᐃᓂᒃ ᑲᐅᐧᑭᓄᐧᐊᒡ, ᒋᐱᒥᓂᔕᐊᒧᐧᐊᒡ 
ᐅᓐᑌᕆᐅ ᑲᐃᓇᑯᓂᑲᑌᓂᒃ ᑲᐊᑕᐧᐁᑕᐧᑲᒃ ᒋᐱᓴᓂᒋᑫᓇᓂᐧᐊᒃ ᒣᐧᑲ 
ᐊᐱ ᑲᐊᐸᒋᑐᐧᐊᒡ ᑭᑭᓄᐊᒪᑎᐧᐃᑲᒥᑯᓐ. ᐅᐅᐧᐁ ᐱᒥᓂᔕᐃᑫᐧᐃᓐ 
ᐅᑲᐅᓐᒋᐧᐃᒋᐃᑯᓇᐧᐊ ᑲᑭᓇ ᐃᐃᒪ ᑲᐸᐸᒥᓯᐧᐊᒡ ᑭᑭᓄᐊᒪᑎᐧᐃᑲᒥᑯᒃ 
ᒋᒪᓇᑌᓐᑕᒥᐃᓐᐧᑕ ᑲᔦ ᐧᐁᐧᐁᓂ ᒋᑐᑕᐧᐃᓐᐧᑕ ᑲᔦ ᐊᔕ ᐸᑎᓄᐱᐳᓐ 
ᐁᑭᐱᐅᓐᒋ ᐱᒥᓂᔕᐃᑲᑌᒃ ᐅᐅᐧᐁ ᐅᓇᒋᑫᐧᐃᓐ. 

ᐊᓂᓐ “ᒥᓯᐧᐁ ᑭᑭᓄᐊᒪᑎᐧᐃᑲᒥᑯᒃ ᒋᔑᑲᓇᐧᐊᐸᒋᑲᑌᒃ” 
ᐃᐃᒪ ᐁᔑᐧᐃᒋᐃᐧᐁᒪᑲᒃ ᑭᑭᓄᐊᒪᑎᐧᐃᑲᒥᑯᓐ ᐧᐁᐧᐁᓂ 
ᒋᑕᔑᑭᑭᓄᐊᒪᑲᓂᐧᐊᒃ? 

ᐧᐁᐧᐁᓂ ᑲᐅᓇᒋᑲᑌᒃ ᑫᐃᔑᐱᓴᓀᑕᐧᑲᒃ ᑭᑭᓄᐊᒪᑫᐧᐃᓐ ᑕᐊᓐᐁᐧᑕᐧᑲᓐ “ᒥᓯᐧᐁ 
ᑭᑭᓄᐊᒪᑎᐧᐃᑲᒥᑯᒃ ᒋᔑᑲᓇᐧᐊᐸᒋᑲᑌᒃ” ᑲᐊᐸᑕᑭᓐ ᑫᒥᓄᑐᒋᑫᒪᑲᑭᓐ 
ᑲᔦ ᒪᓇᑌᓐᑕᒧᐧᐃᓂᒃ ᐃᓀᑫ ᒋᔑᐧᐃᒋᐧᐃᑎᓇᓂᐧᐊᒃ ᒥᓯᐧᐁ ᐃᐃᒪ 
ᑭᑭᓄᐊᒪᑎᐧᐃᑲᒥᑯᒃ ᑲᔦᓴᑯ ᑕᔑᑫᐧᐃᓂᒃ.

ᑲᐱᓴᓂᓭᒃ, ᒋᑕᑯᓂᐧᑕ ᑲᑭᓇ ᑲᔦ ᐧᐁᐧᐁᓂ ᒋᔑᓭᒃ ᑭᑭᓄᐊᒪᑎᐧᐃᑲᒥᑯᒃ 
ᐅᑐᓐᒋ ᐧᐃᑐᑲᑯᓇᐧᐊ ᑭᑭᓄᐊᒪᐧᐊᑲᓇᒃ ᐧᐁᐧᐁᓂ ᒋᑐᑕᒧᐧᐊᒡ ᑲᑕᔑ 
ᑭᑭᓄᐊᒪᑯᓯᐧᐊᒡ ᑲᔦ ᐧᐁᑎ ᐸᔑᒡ. ᑲᑭᓇ ᐊᐧᐃᔭ ᐸᐸᒥᓯ ᒋᐧᐃᒋᑐᒡ 
ᒋᐱᓴᓀᑕᐧᑲᒃ, ᒋᑕᑯᓂᐧᑕ ᑲᑭᓇ ᑲᔦ ᐧᐁᐧᐁᓂ ᒋᔑᓭᒃ ᑭᑭᓄᐊᒪᑎᐧᐃᑲᒥᑯᓐ, 
ᑕᑯ ᑲᔦ ᐅᑭᒪᐧᐃᓂᒃ, ᑭᑭᓄᐊᒪᑫᐧᐃ ᐊᐱᑕᒪᑫᐧᐃᓇᓐ, ᑭᑭᓄᐊᒪᑫᐧᐃ 
ᐊᓄᑭᐊᑲᓇᒃ, ᐅᓂᑭᐃᑯᒪᒃ ᑲᔦ ᑕᔑᑫᐧᐃᓂᒃ ᑲᑲᐯᔑᐧᐊᒡ.

ᒪᒪᐤ ᑲᑭᓇ ᑲᑭᑲᔥᑭᑐᒥᓐ ᒋᐅᔑᓯᑐᔭᒃ ᐧᐁᐧᐁᓂ ᒋᔑᓭᒃ ᑭᑭᓄᐊᒪᑎᐧᐃᓂᒃ 
ᑫᐧᐃᒋᐃᑯᐧᐊᒡ ᑭᑭᓄᐊᒪᐧᐊᑲᓇᒃ ᒋᐱᒥᑭᑫᓐᑕᓱᐧᐊᒡ, ᒋᐱᒥᐅᐱᑭᐧᐊᒡ ᑲᔦ 
ᒋᐊᓂᒪᔥᑲᐧᐊᑎᓯᐧᐊᒡ.

ᐅᓇᑯᓂᑲᓐ 13 ᑭᐅᓐᒋᑕᐧᑲᒋᑲᑌ ᒪᒪᐤ ᐊᓄᑭᐧᐃ ᐅᓇᒋᑫᐧᐃᓂᒃ

ᐅᓇᑯᓂᑫᐧᐃᓂᒃ ᑲᑭᐅᓐᒋ ᐅᓇᒋᑲᑌᒃ ᑕᐃᔑᐧᐃᒋᐃᐧᒪᑲᓐ ᑲᑭᐅᔑᓯᑐᔭᓐᒃ 
ᒪᒪᐧᐃᓂᑫᐧᐃᓐ ᑲᔦ ᒋᑕᑯᓂᐧᑕ ᑲᑭᓇ ᑭᑭᓄᐊᒪᑫᐧᐃᓂᒃ ᑲᔦ ᒋᐱᓴᓂᓭᒃ 
ᑭᑭᓄᐊᒪᑫᐧᐃᓐ ᐅᓇᒋᑫᐧᐃᓇᓐ. ᐅᓇᑯᓂᑫᐧᐃᓂᒃ ᑲᑭᐅᓐᒋ ᐅᓇᒋᑲᑌᑭᓐ 
ᑭᐅᓐᒋ ᑕᑯᓂᑲᑌ ᒪᒪᐤ ᑲᐃᔑᒥᓯᐧᐁᔭᒃ ᑭᒋᐊᓄᑭᐧᐃ ᐅᓇᒋᑫᐧᐃᓐ 
ᑲᑭᑕᐧᑲᒋᑲᑌᑭᓐ:

 l ᒋᐅᔥᑭᓇᓐᑲᓄᑭᐃᐧᑕ ᑲ ᑲᑲᓄᔑᐧᐁᐧᐊᒡ ᑭᑭᓄᐊᒪᑎᐧᐃᑲᒥᑯᒃ ᑲᔦ 
ᒋᓇᓐᑭᓂᑲᑌᒃ ᒪᓯᓇᑌᓯᒋᑫᐧᐃᓂᒃ ᑲᑲᓄᔑᐧᐁᐧᐃ ᐊᓄᑭᑕᒪᑫᐧᐃᓇᓐ ᑕᑯ 
ᑭᐧᐊᔥᐧᑫᒪᔥᑭᑭᐧᐃᓂᓂ ᒋᐊᓄᑲᐧᐊᒡ ᐊᐱᓄᒋᔕᐃ ᑕᔑᑫᐧᐃᓀᓴᓐ ᑲᔦ 
ᓄᐱᒪᑲᒥᒃ ᑕᔑᑫᐧᐃᓇᓐ ᑲᑲᐯᔑᐧᐊᒡ.
 l ᑕᓇᓇᑐᓂᑲᑌᐧᐊᓐ ᐊᓂᓐ ᑫᑐᒋᑲᑌᒃ ᒋᑭᑭᓂᑲᑌᑭᓐ ᒪᒪᐧᐃᓂᑫᐧᐃᓐ ᑲᔦ 
ᒋᑕᑯᓂᐧᑕ ᑲᑭᓇ ᑭᑭᓄᐊᒪᑫᐧᐃ ᐱᒥᓂᔕᐃᑫᐧᐃᓇᓐ ᑲᔦ ᑕᐸᓴᒧᑭᐧᐃ 
ᓇᑲᓂᑫᐧᐃᓐ ᑲᐃᔑᐱᒥᐧᐃᒋᑲᑌᒃ ᑭᑭᓄᐊᒪᑫᐧᐃᓐ, ᒋᐅᒋ ᑲᓇᐧᐊᐸᒋᑲᑌᑭᓐ 
ᑲᑭᑲᐧᑫᐧᑌᐧᐊᐸᓐ ᒋᑐᒋᑲᑌᓂᒃ ᐅᓐᑌᕆᐅ ᑭᑭᓄᐊᒪᑫᐧᐃᓂᒃ 
ᑲᓂᑲᓂᔥᑲᒪᑫᐧᐊᒡ.
 l ᑕᐊᓄᑲᑌ ᒥᓯᐧᐁ ᑕᔑᑫᐧᐃᓂᒃ ᒋᑭᑫᓐᑕᒧᐃᐧᐊᓂᐧᐊᒃ ᑲᑭᓇ ᒋᑭᑫᓐᑕᒧᐧᐊᒡ 
ᐅᓐᑌᕆᐅ ᑲᑲᐯᔑᐧᐊᒡ ᐁᐸᐸᒥᓯᐧᐊᒡ ᑫᐧᐃᓇᐧᐊ ᒋᑭᐱᑎᓇᒧᐧᐊᒡ 
ᑭᒪᓀᓂᒥᑎᓇᓂᐧᐊᓂᒃ.
 l ᒋᐅᔑᒋᑲᑌᒃ ᐧᐁᐧᐁᓂ ᒋᔑᓭᒃ ᑭᑭᓄᐊᒪᑎᐧᐃᑲᒥᑯᓐ ᑲᐸᒥᓇᒧᐧᐊᒡ ᒋᐅᒋ 
ᐸᑭᑎᓇᒧᐧᐊᒡ ᐅᑭᑭᓄᔥᑭᑫᐧᐃᓂᐧᐊ ᑫᐅᓐᑎᓂᑲᑌᑭᓐ ᐊᐸᒋᑕᑲᓇᓐ ᑲᔦ 
ᐱᒥᓂᔕᐃᑫᐧᐃᓇᓐ ᒥᓯᐧᐁ ᑭᑭᓄᐊᒪᑎᐧᐃᑲᒥᑯᒃ ᒋᔑᑲᓇᐧᐊᐸᒋᑲᑌᒃ, ᑕᑯ ᑲᔦ 
ᒋᑭᐱᑎᓂᑲᑌᒃ ᒪᓀᓂᒥᑎᐧᐃᓐ ᑲᔦ ᒋᓇᑲᓂᑲᑌᒃ.

ᑫᔭᐱ ᓇ ᑭᐧᐃᑭᑫᓐᑕᓐ ᑫᑯᓐ?

ᐅᓂᑭᐃᑯᒪᒃ ᑫᔭᐱ ᐅᑲᑭᒥᑲᓇᐧᐊ ᐧᐃᓐᑕᒪᑫᐧᐃᓇᓐ ᒪᒪᑲᑕᐱᑯᒃ ᐅᓄ 
ᐅᓐᑌᕆᐅ:

 l ᐊᓄᑭᐧᐃ ᐅᓇᒋᑫᐧᐃᓐ ᒋᔑᐊᐸᑕᒃ ᐧᐁᐧᐁᓂ ᒋᔑᓭᒃ ᑭᓄᐊᒪᑎᐧᐃᑲᒥᑯᓐ 
ᐅᐅᒪ www.ontario.ca/acceptingschools
 l ᒋᐱᓴᓂᓭᒃ ᑭᑭᓄᐊᒪᑎᐧᐃᑲᒥᑯᒃ ᐅᓇᒋᑫᐧᐃᓐ ᐅᐅᒪ  
www.edu.gov.on.ca/eng/parents/safekit.html
 l ᒪᒪᐧᐃᓂᑫᐧᐃᓐ ᑲᔦ ᒋᑕᑯᓂᐧᑕ ᑲᑭᓇ ᑭᑭᓄᐊᒪᑫᐧᐃᓐ ᐅᓇᒋᑫᐧᐃᓐ ᐅᐅᒪ  
www.edu.gov.on.ca/eng/policyfunding/equity.html
 l ᐅᓐᑌᕆᐅ ᑲᐃᓇᑯᓂᑲᑌᒃ ᑲᐊᑕᐧᐁᑕᐧᑲᒃ ᒋᐱᓴᓂᒋᑫᓇᓂᐧᐊᒃ ᐅᐅᒪ  
www.edu.gov.on.ca/eng/safeschools/standards.html

